
Bona sëira
Idiom: Gherdëina
Meludia:  Giuani Batista Ploner
Paroles:  Giuani Batista Ploner
Liber:  Ulon s'la cianté

Bona sëira, bon cumpanies,
a s’udëi inò ja Dëur.
Ve njenion pa la castanies,
vin y po‘ ënghe la lianies
dut da drët na bona sëur.

Bona sëira Ve mbincions
a Vo duc che sëis śën tlo!
Deb‘ Idie ch‘ inò V’ udonse
y che depo‘ recevonse
de bona nutizies da Vo.

Bona sëira śën mo n iede
Ve mbincionse dan se n jì!
A s’udëi po‘ mo vel‘ iede
tlo o iló deberieda
per pudëi se devertì.

Bona sëira damprovia,
y durmide bon saurì,
nchin ch‘ i sona l’Anmaria,
y ch‘ udëis che l stlea di.

Bon cumpanies śën iel ëura
de fé vëies y se n jì,



Ve savrà n pue‘ abenëura,
ma de nuet iel miec durmì.




